
 

  

ᐱᕙᓪᓕᐊᔪᑦ ᐊᑐᐃᓐᓇᕈᖅᑕᐅᔪᖅ 
ᒫᓐᓇᑲᐅᑎᒋ ᐊᑐᐃᓐᓇᕈᖅᑕᐅᔪᓐᓇᕐᑐᑦ 
 

ᓄᑖᖅ ᐅᒥᐊᕋᓛᓄᑦ ᐅᖅᑯᐃᕝᕕᒃᓴᖅ ᐊᑲᐅᓯᒋᐊᖅᑎᑦᑎᓂᐊᖅᑐᖅ ᐊᑦᑕᕐᓇᖅᑕᐃᓕᒪᓂᕐᒧᑦ ᐊᒻᒪᓗ ᓇᒃᓴᕐᓗᓂ 
ᑮᓇᐅᔭᓕᐅᕋᓱᐊᕐᓂᕐᒧᑦ ᐱᕚᓪᓕᕈᑕᐅᔪᓂᒃ ᑲᖏᖅᖢᒑᐱᖕᒧᑦ 

ᔫᓂ 21 2022           ᑲᖏᖅᖠᓂᖅ, ᓄᓇᕗᑦ    ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ 

ᑲᓇᑕᐅᑉ ᒐᕙᒪᖏᑦ ᑐᑭᓯᐅᒪᔪᑦ ᐱᑕᖃᕆᐊᖃᕐᓂᖓᓂᒃ ᐊᑦᑕᕐᓇᖏᑦᑐᓂᒃ ᐊᒻᒪᓗ ᐊᑐᐃᓐᓇᐅᔪᓂᒃ ᐅᒥᐊᓄᑦ 
ᐅᖅᑯᐃᕝᕕᖕᓂᒃ ᐊᖑᓇᓱᒃᑎᓄᑦ, ᐊᖑᓇᓱᒃᐸᒃᑐᓄᑦ, ᑮᓇᐅᔭᓕᐅᕋᓱᐊᕐᑎᓂᒃ ᐃᖃᓗᒐᓱᒃᑎᓄᑦ, ᐊᒻᒪᓗ ᐊᓯᖏᓐᓄᑦ 
ᐅᑭᐅᖅᑕᖅᑐᒥ. ᒐᕙᒪᑐᖃᒃᑯᑦ ᐊᖏᖅᓯᒪᔪᑦ ᐱᓕᕆᖃᑎᖃᕈᒪᓪᓗᑎᒃ ᓄᓇᓕᐅᔪᓂᒃ ᓄᓇᕗᑦᒥ ᐊᑐᐃᓐᓇᕈᐃᓗᑎᒃ 
ᐱᖁᑎᕐᔪᐊᓂᒃ ᐊᑲᐅᓯᒋᐊᕈᑕᐅᔪᓐᓇᕐᑐᓂᒃ ᐃᓅᓯᕆᔭᐅᔪᓄᑦ ᐊᒻᒪᓗ ᓴᓇᔾᔪᑕᐅᓗᑎᒃ ᓴᙱᓂᖅᓴᓂᒃ ᓄᓇᓕᐅᔪᓂᒃ. 
 
ᐅᓪᓗᒥ ᒪᓕᒐᓕᐅᖅᑎ ᔪᐊᐃᔅ ᒨᕆ, ᒥᓂᔅᑕᐅᔪᖅ ᐃᒪᕐᒥᐅᑕᓕᕆᔨᒃᑯᓐᓄᑦ ᐊᒻᒪᓗ ᑲᓇᑕᒥ ᓯᒡᔭᓂᒃ ᓇᐅᑦᑎᖅᓱᖅᑎᓄᑦ, 
ᐊᒻᒪᓗ ᒪᓕᒐᓕᐅᖅᑎ ᕕᓗᒦᓇ ᑕᔅᓯ, ᒥᓂᔅᑕᐅᔪᖅ ᒐᕙᒪᒃᑯᑦ ᐃᖅᑲᓇᐃᔭᕐᕕᖏᓐᓄᑦ ᐊᒻᒪᓗ ᓂᐅᕕᖃᑦᑕᕐᓂᕐᒧᑦ ᑲᓇᑕᒥ 
ᐅᖃᐅᓯᖃᖅᑲᐅᔫᒃ ᑐᓂᔭᐅᓂᖓᓄᑦ ᑳᓐᑐᓛᖑᔪᖅ ᓴᓇᔭᐅᓂᒃᓴᖓᓄᑦ ᓄᑖᖅ ᒥᑭᑦᑐᓄᑦ ᐅᒥᐊᕋᓛᓄᑦ ᐅᖅᑯᐃᕝᕕᒃᓴᐅᑉ 
ᑲᖏᖅᖢᒑᐱᖕᒥ, ᓄᓇᕗᑦᒥ. 
 
ᑳᓐᑐᓛᖑᔪᖅ ᑲᖏᖅᖢᒑᐱᖕᒥ ᒥᑭᑦᑐᓄᑦ ᐅᒥᐊᕋᓛᓄᑦ ᐅᖅᑯᐃᕝᕕᒃᓴᒧᑦ ᑐᓂᔭᐅᓯᒪᔪᖅ ᐱᓕᑕᒃ ᓇᖕᒥᓂᖃᕐᑐᓄᑦ ᓕᒥᑎᑦ 
ᐃᖃᓗᖕᒥᐅᑦ, ᓄᓇᕗᑦᒥ. ᑳᓐᑐᓛᖑᔪᖅ ᐊᑭᖃᓪᓗᐊᖅᑐᖅ $37,787,715.00-ᓂᒃ ᐃᓚᒋᓇᒋᑦ ᐊᑐᕆᐊᓖᑦ ᑖᒃᓯᒧᑦ. 
ᓴᓇᓯᒋᐊᕐᕕᒃᓴᖃᕐᑐᑦ ᐊᐅᔭᐅᓂᐊᖅᑐᒥ ᐊᒻᒪᓗ ᑲᔪᓯᓂᐊᖅᖢᓂ ᐅᑭᐅᓄᑦ ᐱᖓᓱᓄᑦ. ᐃᓄᐃᑦ ᐱᕚᓕᕈᑎᖏᓐᓄᑦ 
ᐸᕐᓇᐅᑎᖓ ᓴᓇᔭᐅᓂᖓᓄᑦ ᑳᓐᑐᓛᒃᒥ ᐃᑲᔪᖅᑐᐃᔪᖅ ᓄᓇᓕᖕᓂ ᐱᓕᒻᒪᒃᓴᐃᓂᕐᒥᒃ ᐊᒻᒪᓗ ᐃᖅᑲᓇᐃᔭᕐᓂᕐᒥᒃ. 
ᑲᖏᖅᖢᒑᐱᖕᒥ ᒥᑭᑦᑐᓄᑦ ᐅᒥᐊᕋᓛᓄᑦ ᐅᖅᑯᐃᕝᕕᒃᓴᖅ ᓂᕆᐅᒋᔭᐅᔪᖅ ᐊᑐᓕᓛᕐᒪᖔᑦ ᐅᒥᐊᖅᑐᕐᓇᖅᓯᒃᐸᑦ  
2026−ᒥ.   
 
ᑖᓐᓇ ᓄᑖᖅ ᐅᖅᑯᐃᕝᕕᒃᓴᖅ ᐊᑦᑕᕐᓇᕈᓐᓃᖅᑎᑦᑎᑐᐃᓐᓇᔾᔮᖏᑦᑐᖅ ᐃᒫᓄᐊᕋᓱᒡᓗᓂ, ᐊᑐᐃᓐᓇᕈᐃᓂᐊᖅᑐᖅ 
ᐃᖅᑲᓇᐃᔮᓄᑦ ᐊᒻᒪᓗ ᑮᓇᐅᔭᓕᐅᕋᓱᐊᕐᓂᕐᒧᑦ ᐱᕕᒃᓴᐅᔪᓄᑦ ᑲᖏᖅᖢᒑᐱᖕᒧᑦ, ᐱᓗᐊᖅᑐᒥᒃ ᐊᑐᖅᑕᐅᒐᔪᒃᑐᑐᖃᕐᓄᑦ 
ᐃᖃᓗᒐᓱᐊᕐᓂᕐᒧᑦ ᐊᒻᒪᓗ ᐃᒪᕐᒥᐅᑕᕐᓂᒃ ᐊᖑᓇᓱᖕᕕᒃᓴᐅᔪᓄᑦ. ᓄᑖᖑᔪᖅ ᐱᖁᑎᕐᔪᐊᖅ 
ᐊᑦᑕᕐᓇᖏᑦᑐᒦᑎᑦᑎᓂᐊᖅᑐᖅ ᐊᒻᒪᓗ ᓈᒻᒪᒃᑐᒃᑯᑦ ᐊᑐᐃᓐᓇᕈᐃᓂᐊᖅᖢᓂ ᐱᖁᑏᑦ ᑎᑭᑎᑕᐅᖃᑦᑕᕐᓂᖏᓐᓄᑦ 
ᓄᓇᓕᐅᔪᒧᑦ, ᐊᖏᓕᒋᐊᖅᓯᓐᓈᑦ ᐱᕕᒃᓴᐅᔪᓐᓇᕐᑐᑦ ᐳᓚᕋᑦᑐᓕᕆᓂᕐᒧᑦ ᐊᒻᒪᓗ ᐊᓯᖏᓐᓄᑦ ᑮᓇᐅᔭᓕᐅᕋᓱᐊᕐᓂᕐᒧᑦ 
ᐊᒻᒪᓗ ᐃᓅᓯᓕᕆᓂᕐᒧᑦ ᐱᓕᕆᐊᓂ.   
 

ᐅᖃᐅᓯᐅᓯᒪᔪᑦ 

“ᒥᑭᑦᑐᓄᑦ ᐅᒥᐊᕋᓛᓄᑦ ᐅᖅᑯᐃᕖᑦ ᐱᒻᒪᕆᐅᔪᑦ ᐆᒪᓂᖃᑦᑎᐊᖅᑐᓄᑦ ᓯᒡᔭᕐᒥᐅᑕᓄᑦ ᓄᓇᓕᐅᔪᓄᑦ. ᓄᑖᖑᔪᖅ 
ᐅᖅᑯᐃᕝᕕᒃᓴᖅ ᓴᖅᑭᑦᑎᓂᐊᖅᑐᖅ ᐱᕕᒃᓴᐅᔪᓐᓇᖅᑐᓂᒃ ᑲᔪᓰᓐᓇᖅᑐᒃᑯᑦ ᑮᓇᐅᔭᓕᐅᕋᓱᐊᕐᓂᕐᒧᑦ ᐃᖃᓗᒐᓱᖕᓂᐅᔪᓂᒃ 
ᐊᒻᒪᓗ ᐃᒪᕐᒥᐅᑕᕐᓂᒃ ᐊᖑᓇᓱᖃᑦᑕᕐᓂᐅᔪᓂᒃ. ᑕᐃᒪᓐᓇ ᐃᑲᔫᑕᐅᓂᐊᕐᒪᑕ ᑲᖏᖅᖢᒑᐱᖕᒥᐅᑦ ᐃᓄᖏᓐᓄᑦ 
ᑮᓇᐅᔭᓕᐅᕈᑕᐅᔪᓐᓇᖅᑐᓂᒃ ᐊᒻᒪᓗ ᐃᓐᓄᓯᕐᒧᑦ ᐱᕚᓪᓕᕈᑕᐅᔪᓐᓇᕐᑐᓂᒃ ᓯᕗᓂᒃᓴᒥ.” 

ᒪᓕᒐᓕᐅᖅᑎ ᔪᐊᐃᔅ ᒨᕆ, ᒥᓂᔅᑕᐅᔪᖅ ᐃᒪᕐᒥᐅᑕᓕᕆᔨᒃᑯᓐᓄᑦ ᐊᒻᒪᓗ ᑲᓇᑕᒥ ᓯᒡᔭᓂᒃ ᓇᐅᑦᑎᖅᓱᖅᑎᓄᑦ 

”ᓱᓕᒃᑲᓐᓂᖅ ᐃᑲᔪᖅᑕᐅᑎᓪᓗᒋᑦ ᑲᖏᖅᖢᒑᐱᖕᒥ ᓄᓇᖃᕐᑐᑦ ᓴᓇᔭᐅᓂᖓᓄᑦ ᒥᑭᑦᑐᓄᑦ ᐅᒥᐊᓄᑦ ᐅᖅᑯᐃᕝᕕᒃᓴᖅ, 
ᑖᓐᓇ ᑳᓐᑐᓛᖑᔪᖅ ᐃᑲᔫᑎᖃᕐᓂᐊᖅᑐᖅ ᑮᓇᐅᔭᓕᐅᕋᓱᐊᕐᓂᐅᑉ ᐱᕙᓪᓕᐊᓂᖓᓄᑦ ᓄᓇᕗᑦᒥ ᐊᒻᒪᓗ 
ᐊᔪᕈᓐᓃᖅᑎᑦᑎᓗᓂ ᐊᑎᓕᐅᖅᑕᐅᓯᒪᔪᓂᒃ ᐃᓄᐃᑦ ᑎᒥᖁᑎᖏᓐᓂᒃ ᐊᒻᒪᓗ ᐃᓄᑐᐊᓂᒃ ᐊᖅᑯᑎᒋᓗᒍ ᓄᓇᕗᑦᒥ 
ᐊᖏᖃᑎᒌᒍᑎᖓ. ᐅᓪᓗᒥ ᐅᖃᐅᓯᐅᔪᖅ ᑐᑭᓕᐅᑕᐅᒃᑲᓐᓂᖅᑐᖅ ᖃᓄᖅ ᐊᖏᒡᓕᑎᑦᑎᕙᓪᓕᐊᖕᒪᖔᑦᑕ 
ᐃᓚᐅᑎᑕᐅᓂᖏᓐᓂᒃ ᐃᓄᐃᑦ ᑎᒥᖁᑎᖏᑦ ᒐᕙᒪᑐᖃᒃᑯᑦ ᑳᓐᑐᓛᒃᓯᓂᕐᒧᑦ ᐱᕕᒃᓴᐅᔪᓐᓇᖅᑐᖁᑎᖏᓐᓂ.” 
 
ᒪᓕᒐᓕᐅᖅᑎ ᕕᓗᒦᓇ ᑕᔅᓯ, ᒥᓂᔅᑕᐅᔪᖅ ᒐᕙᒪᒃᑯᑦ ᐃᖅᑲᓇᐃᔭᕐᕕᖏᓐᓄᑦ ᐊᒻᒪᓗ ᓂᐅᕕᖃᑦᑕᕐᓂᕐᒧᑦ ᑲᓇᑕᒥ 
 

 
ᐊᔾᔨᙳᐊᖅ: ᑲᖏᖅᖢᒑᐱᒃ, ᓄᓇᕗᑦ, ᐊᔾᔨᙵᖅ ᐊᔾᔨᓕᐅᖅᑕᐅᔪᖅ ᐃᓚ ᓕᕕᓐᒧᑦ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᑦ 

 

ᓱᒃᑲᔪᒃᑯᑦ ᓱᓕᔪᑦ 

• ᓄᑖᖑᔪᖅ ᐅᖅᑯᐃᕝᕕᒃᓴᖅ ᑲᖏᖅᖢᒑᐱᖕᒥ ᐃᓚᒋᔭᐅᔪᖅ ᓴᖅᑭᑕᐅᕋᑖᕐᓂᑯᒧᑦ ᑕᓪᓗᕈᑎᐅᑉ ᐃᒪᖓ ᑲᓇᑕᒥ 
ᐃᒪᕐᒥᐅᑕᕐᓄᑦ ᓴᐳᒻᒥᔭᐅᕕᖕᒧᑦ ᐊᒻᒪᓗ ᑐᕙᐃᔪᐃᑦᑐᖅ ᐃᒪᕐᒥᑕᕐᓄᑦ ᓴᐳᒻᒥᔭᐅᓯᒪᕝᕕᖕᒧᑦ. ᐊᑖᓂ ᐃᓄᐃᑦ 
ᐊᒃᑐᖅᑕᐅᓂᖏᓐᓄᑦ ᐱᕚᓪᓕᕈᑎᒃᓴᖏᓐᓄᓪᓗ ᐊᖏᖃᑎᒌᒍᑎᒥ ᐊᒻᒪᓗ ᐊᓯᖏᓐᓄᑦ ᐊᒃᑐᐊᔪᓄᑦ 
ᐊᖏᖃᑎᒌᒍᑎᓂ, ᑲᓇᑕᐅᑉ ᒐᕙᒪᖏᑦ ᑮᓇᐅᔭᖃᖅᑎᑦᑎᖕᒪᑕ ᐱᖁᑎᕐᔪᐊᓄᑦ ᕿᑭᖅᑕᓂ ᐃᓂᖓᓄᑦ. 

ᓴᓇᔭᐅᓂᖓ ᐊᒻᒪᓗ ᓴᓇᔭᐅᖃᑦᑕᕐᓂᖏᑦ ᐅᖅᑯᐃᕝᕕᒃᓴᐅᑉ ᑲᖏᖅᖢᒑᐱᖕᒥ ᐊᐅᓚᑕᐅᓂᐊᖅᑐᖅ 
ᐃᒪᕐᒥᐅᑕᓕᕆᔨᒃᑯᓐᓂᑦ ᑲᓇᑕᒥ. 
 

• ᑮᓇᐅᔭᖅᑑᑎᓂ 2021-2022-ᒧᑦ, ᑲᓇᑕᐅᑉ ᒐᕙᒪᖏᑦ ᐊᖏᖅᓯᒪᓚᐅᕐᒪᑕ ᖄᒃᑲᓐᓂᐊᒍᑦ $300 ᒥᓕᐊᓂᒃ 
ᐊᑐᖅᑕᐅᓂᐊᖅᑐᓂ ᐅᑭᐅᒃ ᒪᕐᕈᐃᑦ ᐃᓗᐊᓂ ᓄᑖᕈᕆᐊᖅᑕᐅᓂᖏᓐᓄᑦ ᑲᓇᑕᐅᑉ ᓴᓇᓯᒪᔪᖁᑎᖏᓐᓄᑦ 
ᒥᑭᑦᑐᓄᑦ ᐅᒥᐊᕋᓛᓄᑦ ᐅᖅᑯᐃᕕᖕᓄᑦ. 

 
• ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᐱᒻᒪᕆᐅᑎᑦᑎᖕᒪᑕ ᐅᖅᑯᐃᕝᕕᖕᓂᒃ ᑮᓇᐅᔭᓕᐅᕋᓱᐊᕐᓂᒃᑯᑦ ᐃᖃᓗᒐᓱᐊᕐᓂᕐᒧᑦ 

ᓴᓇᕝᕕᐅᔪᑦ ᒪᑐᐃᖓᓗᑎᒃ ᐊᒻᒪᓗ ᓱᕋᒃᓯᒪᖏᓪᓗᑎᒃ. 
 

• ᐃᒪᕐᒥᐅᑕᓕᕆᔨᒃᑯᑦ ᐃᑲᔪᖅᑐᐃᔪᑦ 973-ᓂᒃ ᐅᖅᑯᐃᕝᕕᐅᔪᓂᒃ ᑲᓇᑕᐅᑉ ᐃᓗᐊᓂ ᐊᑐᖅᖢᒋᑦ 5000 
ᐅᖓᑖᓂ ᐊᑭᓕᖅᓱᖅᑕᐅᖏᑦᖢᑎᒃ ᐱᓕᕆᑎᑕᐅᔪᓂᒃ ᐅᖅᑯᐃᕕᖕᓄᑦ ᐊᖓᔪᖅᑳᕆᔭᐅᔪᓂᑦ. 

 
• ᑲᓇᑕᐅᑉ ᑐᖑᔪᖅᑕᖅ ᑮᓇᐅᔭᓕᐅᕋᓱᐊᕐᓂᕐᒧᑦ ᐊᒻᒪᓗ ᓯᕗᓂᒃᓴᒥ ᐱᕈᖅᐸᓪᓕᐊᓂᖓᓄᑦ ᑕᑎᖃᕐᒪᑕ 

ᑲᔪᓰᓐᓇᕈᓐᓇᖅᑐᒃᑯᑦ ᐊᑐᖅᑕᐅᓂᖏᓐᓄᑦ ᐊᒻᒪᓗ ᐊᐅᓚᑕᐅᓂᖏᓐᓄᑦ ᐃᒪᕐᒥᐅᑕᕐᓄᑦ 
ᑭᓱᒃᓴᖅᑖᕐᕕᐅᔪᓐᓇᕐᑐᑦ. 

 
• ᐱᐅᔪᖅ, ᒪᑐᐃᖓᔪᖅ ᐊᒻᒪᓗ ᓴᖅᑭᔮᖅᑐᖅ ᐊᑭᑦᑐᕋᐅᑎᓂᕐᒧᑦ ᐱᕙᓪᓕᐊᓂᖓᓄᑦ ᐊᐅᓚᑕᐅᔪᖅ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓂᒃ ᐊᒻᒪᓗ ᓂᐅᕕᖃᑦᑕᕐᓂᕐᒧᑦ ᑲᓇᑕᒥ ᒪᑐᓚᐅᖅᑐᖅ ᐄᑉᐳᒥ. ᐊᑭᑦᑐᕋᐅᑎᔪᑦ 
ᐱᔭᕆᐊᖃᖅᑎᑕᐅᓚᐅᖅᑐᑦ ᐃᓚᖃᕐᓗᑎᒃ ᐃᓄᖕᓄᑦ ᐱᕚᓕᕈᑎᓄᑦ ᐸᕐᓇᐅᑎᓂᒃ ᓇᓗᓇᐃᖅᓯᔪᓂᒃ ᖃᓄᖅ 
ᐊᖏᓕᑎᖅᓯᓯᒪᓂᐊᕐᒪᖔᑕ ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᓐᓂᒃ, ᖄᒃᑲᓐᓂᐊᒍᑦ ᑳᓐᑐᓛᒃᓯᓂᕐᒥᒃ ᐊᒻᒪᓗ 
ᐃᖅᑲᓇᐃᔮᒥ ᐱᓕᒻᒪᒃᓴᐃᓂᕐᒧᑦ ᐱᕕᒃᓴᐅᔪᓂᒃ, ᐊᒻᒪᓗ ᐃᓚᐅᑎᑦᑎᓗᑎᒃ ᐃᓄᖕᓂᑦ ᓇᖕᒥᓂᕆᔭᐅᔪᓂᒃ 
ᓴᓇᔭᐅᓂᖓᓂ ᐱᓕᕆᐊᑉ ᐊᑖᓂ. 
 
 

ᐃᓚᒋᔭᖏᑦ ᐅᐸᒃᑕᐅᔪᓐᓇᕐᑐᑦ 

• ᒥᑭᑦᑐᓄᑦ ᐅᒥᐊᕋᓛᓄᑦ ᐱᓕᕆᐊᖅ 
• ᑲᓇᑕᐅᑉ ᒐᕙᒪᖏᑦ ᑮᓇᐅᔭᖃᖅᑎᑦᑎᔪᑦ $15 ᒥᓕᐊᓂᒃ ᒪᕐᕈᖕᓄᑦ ᓄᑖᖕᓄᑦ ᒥᑭᑦᑐᓄᑦ ᐅᒥᐊᕋᓛᓄᑦ ᐅᖅᑯᐃᕝᕕᖕᓄᑦ ᓄᓇᕗᑦᒥ 
• ᓄᑖᑦ ᓴᐳᒻᒥᔭᐅᕝᕖᑦ ᖁᑦᑎᒃᑐᒥ ᐅᑭᐅᖅᑕᖅᑐᒥ ᐊᖏᓕᒋᐊᖁᓪᓗᒋᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᓴᐱᓕᖅᓴᕋᐃᖏᓐᓂᕐᒧᑦ ᐊᒻᒪᓗ 

ᓴᖅᑭᑦᑎᓗᑎᒃ ᐱᕕᒃᓴᐅᔪᓐᓇᖅᑐᓂᒃ ᐃᓄᖕᓂᑦ 

 

- 30 - 

ᑐᑭᓯᒋᐊᒃᑲᓐᓂᕈᒪᒍᕕᑦ: 

ᑭᓕᐊ ᑕᐃᒃᒪᓐ     
ᐱᕙᓪᓕᐊᔪᓕᕆᓂᕐᒧᑦ ᑎᑎᕋᖅᑎ    
ᑎᑎᕋᕐᕕᖓᓂ ᒥᓂᔅᑕᐅᑉ ᐃᒪᕐᒥᐅᑕᓕᕆᔨᒃᑯᓐᓄᑦ  
ᐊᒻᒪᓗ ᑲᓇᑕᐅᑉ ᓯᒡᔭᖏᓐᓂᒃ ᓇᐅᑦᑎᖅᓱᖅᑎᓄᑦ  
604-679-5462 
Claire.Teichman@dfo-mpo.gc.ca   

ᑐᓴᒐᒃᓴᓕᕆᔩᑦ 
ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ 
613-990-7537 
Media.xncr@dfo-mpo.gc.ca 
 

https://www.dfo-mpo.gc.ca/sch-ppb/index-eng.html
https://www.canada.ca/en/fisheries-oceans/news/2021/08/government-of-canada-is-investing-15-million-in-two-new-small-craft-harbours-in-nunavut.html
https://pm.gc.ca/en/news/news-releases/2019/08/01/new-protections-high-arctic-boost-climate-change-resiliency-and
https://pm.gc.ca/en/news/news-releases/2019/08/01/new-protections-high-arctic-boost-climate-change-resiliency-and
mailto:Claire.Teichman@dfo-mpo.gc.ca
mailto:Media.xncr@dfo-mpo.gc.ca

ᑐᓴᐅᒪᐃᓐᓇᕆᑦ 

• ᒪᓕᒡᓗᒋᑦ ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᐅᑯᑎᒎᓇᖅᑐᐃᑐ, ᕙᐃᔅᐳᒃ, ᐃᓐᔅᑕᒍᕋᒻ ᐊᒻᒪᓗ ᔫᑑᑉ. 
• ᒪᓕᒡᓗᒋᑦ ᑲᓇᑕᐅᑉ ᓯᒡᔭᖏᓐᓂᒃ ᓇᐅᑦᑎᖅᓱᖅᑏᑦ ᐅᑯᑎᒎᓇᖅᑐᐃᑐ, ᕙᐃᔅᐳᒃ, ᐃᓐᔅᑕᒍᕋᒻ ᐊᒻᒪᓗ ᔫᑑᑉ. 

 
 

https://twitter.com/FishOceansCAN
https://www.facebook.com/FisheriesOceansCanada
https://www.instagram.com/fisheriesoceanscan/
https://www.youtube.com/user/fisheriescanada
https://twitter.com/CoastGuardCAN
https://www.facebook.com/CanadianCoastGuard
https://www.instagram.com/coastguardcan/
https://www.youtube.com/user/CCGrecruitmentGCC

